
OMSENDSKRYWE NR 4/2024 
 
Geagte broers en susters 
 

 

Blitsinligting van hierdie skrywe 

Sinodale offergawe R 388.00 per belydende lidmaat* per jaar 

Predikantepensioenfonds (werkgewer) R 245.00 per belydende lidmaat* per jaar 

Emeriti medies R 33.00 per belydende lidmaat* per jaar 

Barmhartigheidsoffer (diakonale bydrae) R 45.50 per belydende lidmaat* per jaar 

Volgens die Augustus 2023-opgawes.  Waar geen Augustus 2023-opgawe ontvang is nie, 
word die vorige beskikbare getal soos deur gemeente verklaar, gebruik. 

 
Aan die begin van ’n nuwe jaar is ons daarvan bewus dat gemeentes hard besig is met die 
opstel van hul begroting vir voorlegging aan die finansiële komitee, kerkraadsvergadering en 
gemeentevergadering voor die aanvang van die nuwe finansiële jaar op 1 Maart 2024.  
 
Die Raad van Finansies het op sy vergadering van 3 November 2023 die begroting vir die 
2024-2025 finansiële jaar met ’n skerp potlood gekontroleer deur die voorgestelde begrotings 
met die onderskeie afdelings te bespreek.  Die besparings wat bewerkstellig is, word aan u 
deurgegee.  Met hierdie werkwyse wil die Raad van Finansies u verseker dat elke lynitem op 
die begroting van elke afdeling noukeurig bespreek is.  Met dié werkwyse kan ons u verseker 
dat die Raad alle besparingsmoontlikhede nie net bespreek het nie, maar ook 
dienooreenkomstig geïmplementeer het.  Hierdie besparings het daartoe aanleiding gegee 
dat die begroting, met ’n vermindering van 2 800 belydende lidmate, die Raad in staat kon 
stel om die sinodale offergawes op R388 per lidmaat per jaar vas te stel.  Alhoewel dit ’n 
verhoging van R11 per belydende lidmaat per jaar is, is dit in persentasie ’n 2.82%-verhoging. 
  
Die sinodale offergawe vir die 2024-2025 finansiële jaar, wat in Maart 2024 in werking tree, is 
tydens die Kommissie van die Algemene Kerkvergadering se vergadering van 16 en 17 
November 2023 goedgekeur. 
 
Die Raad van Finansies bedank elke lidmaat, gemeente en ringskommissie wat saam help 
om die ooreengekome aktiwiteite vir die sinodale dienslewering te befonds. 

 
Wat word deur die sinodale offergawe bekostig? 

 
Tydens die 73ste AKV is besluit dat sekere werkopdragte op sinodale vlak hanteer moet word. 
Om verantwoordelike uitvoering aan die opdragte te gee, is die begroting na uitgebreide oorleg 
met afdelingshoofde en die Raad van Finansies opgestel soos dit in die ondergenoemde 
grafiek uiteengesit is. 

Wat gebeur met die aparte bydraes soos ons emeriti se versorging, die predikante se 

werkgewerpensioenbydraes, ouditfooie, die diakonale bydraes en bydraes aan die 
ring? 

 
* Subsidie vir emeriti ten opsigte van mediesefondsbydraes 
 

** Die bydraes vanaf gemeentes ten opsigte van subsidies vir emeriti is met R1.60 
aangepas.  Met die instelling van die bydrae per lidmaat was die subsidie wat 
emeriti ontvang, sowat 34% van die bydrae tot die mediese fonds. 

** As gevolg van die daling in lidmaatgetalle en die styging in mediesefondspremies, 
ontvang die emeriti tans slegs sowat 9% van hul bydraes as subsidie.  Hierdie 
situasie verswak as gevolg van die dalende lidmaatgetalle en die styging in 
premies.  Met die verhoging kon die Raad ’n verhoogde subsidie aan die emeriti 
goedkeur. 

** Die verhoogde bydraes beloop R33.00 per belydende lidmaat per jaar. 

* Pensioen werkgewersbydrae 
 

Wat die werkgewersbydrae aan die pensioenfonds betref, het die Raad egter ’n bietjie 
surplus op die pensioenkontrolerekening opgebou en R456 820 van die surplus gebruik 
om die verhoging te versag na R5 (2.08%) per belydende lidmaat per jaar. Dit beteken 
dat die nuwe werkgewersbydrae vanaf Maart 2024 R245.00 per lidmaat per jaar beloop. 

 
* Ouditfooie  
 

Die werkwyse waarop die koste van die Ouditafdeling verhaal word, is gewysig.  Die 
ouditfooie vir die Ouditafdeling word bereken op die beginsel van ’n gewig wat uit 
verskeie komponente bestaan, naamlik: 
 

Komponent Gewig 

Vorige oudits 10 

Kompleksiteit 90 

Hoeveelheid transaksies 50 

Gemeentelike kundigheid 20 

Tegnologie 10 

 
Ons wil gemeentes aanmoedig om te oorweeg om van SAGE One as rekenkundige 
sagteware gebruik te maak.  Uit die bogenoemde komponente kan dit vir die gemeente 
’n wen-wen-situasie daarstel.  Vir meer inligting, kontak ons gerus.  Indien u gemeente 
wil oorskakel, is die begin van die nuwe finansiële jaar altyd ’n goeie tyd. 

 
* Diakonale bydraes 
 

Die verhoging in die barmhartigheidsoffergawe wat deur die Algemene 
Diakensvergadering bekend gemaak is, beloop R2.00 per belydende lidmaat per jaar.  
Dit beteken dat die barmhartigheidsoffer van R43.50 na R45.50 verhoog. 
 

Groete in Christus 

 
Mnr JJP Hattingh   
Bedryfshoof:  Sinodale Dienssentrum 
 
012 322 8885 x3008 
johan@nhk.co.za  
 

mailto:frikkie@nhk.co.za
mailto:johan@nhk.co.za

